
ത്തേയുമാണ് അധികം ഉണ്ടാക്കിത്തീർക്കുന്നത്. എ
ന്നാൽ അതല്ലാ മനുഷ്യന്റെ പരമോദ്ദേശം; ശാ
ശ്വതമായ സുഖവും സമാധാനവുമാണ്. അതിനു
ള്ള വഴി നമ്പൂതിരിമാരുടെ വിദ്യാഭ്യാസസമ്പ്രദായ
ത്തിൽ നല്ല വണ്ണം വെട്ടിത്തുറന്നിരിക്കണം. ഐ
ഹികവും, പാരത്രികവുമായ രണ്ടു കാര്യങ്ങൾക്കും 
വിരോധം കുൂടാത്ത വിധത്തിൽ ഒരു വിദ്യാഭ്യാസ
മാതൃകയെ സൃഷ്ടിച്ച് അതിനെ പ്രചാരത്തിൽ വ
രുത്തി നമ്പൂതിരിമാർക്കു കേരളത്തിൽ പണ്ടുണ്ടായി
രുന്ന പ്രാധാന്യത്തെ പുനർജ്ജീവിപ്പിക്കവാനാണ്
അവർ ശ്രമിക്കേണ്ടതെന്നു മാത്രം ചുരുക്കത്തിൽ
പറഞ്ഞ് ഈ പ്രബന്ധം ഇവിടെ അവസാനിപ്പി
ക്കുന്നു.
         ഞാനിപ്രസ്താവിച്ചിട്ടുള്ളതിൽ ഇപ്പോൾ പര
ക്കെ പറഞ്ഞുവരുന്ന ഏതാനും ചില സംഗതികൾ
മാത്രമല്ലാതെ പുതുതായ വല്ല കരാര്യങ്ങളും ഉണ്ടെ
ന്നു വിചാരിക്കുന്നില്ല. എന്നാൽ പൊതുജനാദി
പ്രായത്തെ ഒന്നു ബലപ്പെടുത്തുവാനൊ, അങ്കരി
പ്പിപ്പാനൊ ഈ പ്രബന്ദം ഉപകാരമായിത്തീരു
മെങ്കിൽ അത്രമാത്രംകൊണ്ടു ഞാൻ കതാർത്ഥനു
മായി.

